МОНГОЛ УЛСЫН ИХ ХУРЛЫН 2014 ОНЫ НАМРЫН ЭЭЛЖИТ 

ЧУУЛГАНЫ 2014 ОНЫ 12 ДУГААР САРЫН 03-НЫ ӨДӨР 

АЮУЛГҮЙ БАЙДАЛ, ГАДААД БОДЛОГЫН БАЙНГЫН 

Монгол Улсын Их Хурлын 2014 оны намрын ээлжит чуулганы Аюулгүй байдал, гадаад бодлогын байнгын хорооны 12 дугаар сарын 03-ны өдөр /Лхагва гараг/-ийн хуралдааны гар тэмдэглэл

Аюулгүй байдал, гадаад бодлогын байнгын хорооны дарга, Улсын Их Хурлын гишүүн Ц.Оюунбаатар ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 13 цаг 50 минутад Төрийн ордны “А” танхимд эхлэв. 

Чөлөөтэй: С.Батболд, Н.Номтойбаяр, Ё.Отгонбаяр, Л.Цог.


Тасалсан: Р.Амаржаргал, Х.Баттулга, Д.Бат-Эрдэнэ, Б.Болор.

Хэлэлцэх асуудалтай холбогдуулан Улсын Их Хурлын гишүүн З.Энхболд санал хэлэв.

Хуралдаанд 11 гишүүн ирж, 57.8 хувийн ирцтэй байв.

Нэг. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төсөл /зөвшилцөх/ 

Хэлэлцэж буй асуудалтай холбогдуулан Сангийн дэд сайд С.Пүрэв,  мөн яамны Санхүүгийн бодлого, өрийн удирдлагын газрын дарга Б.Нямаа, мөн газрын Өрийн удирдлагын хэлтсийн мэргэжилтэн Б.Ариунтуяа, Засгийн газрын Хэрэг эрхлэх газрын Хяналт, шалгалт, үнэлгээ, дотоод аудитын газрын дарга Х.Оюунцэцэг нарын бүрэлдэхүүнтэй ажлын хэсэг оролцов. 

Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны ахлах зөвлөх Ч.Сосорбарам, референт П.Туяа нар байлцав. 

Хэлэлцээрийн төслийг Байгаль орчин, ногоон хөгжлийн сайдын үүрэг гүйцэтгэгч С.Оюун, хэлэлцээрийг хэлэлцсэн талаарх Төсвийн байнгын хорооны санал, дүгнэлтийг Улсын Их Хурлын гишүүн Д.Дэмбэрэл, Эдийн засгийн байнгын хорооны санал, дүгнэлтийг Улсын Их Хурлын гишүүн Ц.Оюунбаатар нар танилцуулав. 

Төсөл болон Байнгын хороодын санал, дүгнэлттэй холбогдуулан Улсын Их Хурлын гишүүн Ц.Цолмон, Д.Дэмбэрэл нарын тавьсан асуултад Сангийн яамны Санхүүгийн бодлого, өрийн удирдлагын газрын дарга Б.Нямаа хариулж, тайлбар хийв. 

Улсын Их Хурлын дарга З.Энхболд үг хэлсэн болно. 

Ц.Оюунбаатар: -1.Улсын Их Хурлын гишүүн Д.Дэмбэрэлийн гаргасан Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төслийг Сангийн яаманд шилжүүлэхийг дэмжье гэсэн санал хураая.

Зөвшөөрсөн:
  9


Татгалзсан:

  1


Бүгд:


10


90.0 хувийн саналаар дэмжигдлээ.

Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төслийг дэмжиж, Засгийн газарт гарын үсэг зурахыг зөвшөөрье гэсэн санал хураая.

Зөвшөөрсөн:
  8


Татгалзсан:

  2


Бүгд:


10


80.0 хувийн саналаар дэмжигдлээ.

Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төслийг хэлэлцсэн тухай Аюулгүй байдал, гадаад бодлогын байнгын хорооны хуралдааны тэмдэглэл болон санал, дүгнэлтийг Монгол Улсын Засгийн газарт хүргүүлэхээр болов.  

Уг асуудлыг 14 цаг 12 минутад хэлэлцэж дуусав.

Хоёр. Зөвшөөрлийн тухай, Зөвшөөрлийн жагсаалт батлах тухай болон холбогдох бусад хуулийн төслүүд /санал, дүгнэлтээ Эдийн засгийн байнгын хороонд хүргүүлнэ, анхны хэлэлцүүлэг/

Хэлэлцэж буй асуудалтай холбогдуулан Цөмийн энергийн газрын дарга Н.Тэгшбаяр, мөн газрын Цөмийн технологийн газрын дарга М.Чадраабал, Хуулийн хэлтсийн дарга Б.Мягмаржав, ажлын хэсгийн гишүүн Н.Энхтуяа, Ө.Жамбалсүрэн нарын бүрэлдэхүүнтэй ажлын хэсэг оролцов. 

Улсын Их Хурлын Аюулгүй байдал, гадаад бодлогын байнгын хорооны ахлах зөвлөх Ч.Сосорбарам, референт П.Туяа нар байлцав. 
 
Хуулийн төсөлтэй холбогдуулан Улсын Их Хурлын гишүүн Д.Дэмбэрэл, Л.Болд нарын тавьсан асуултад Улсын Их Хурлын Аюулгүй байдал, гадаад бодлогын байнгын хорооны дарга Ц.Оюунбаатар, Цөмийн энергийн газрын дарга Н.Тэгшбаяр, ажлын хэсгийн гишүүн Н.Энхтуяа нар хариулж, тайлбар хийв.

Улсын Их Хурлын гишүүн З.Энхболд, Л.Болд нар үг хэлсэн болно. 

Ц.Оюунбаатар: -Зөвшөөрлийн тухай, Зөвшөөрлийн жагсаалт батлах тухай хуулийн төслийг дагалдан өргөн мэдүүлсэн Цөмийн энергийн тухай хуульд өөрчлөлт оруулах хуулийн төслийг Засгийн газарт буцаах тухай санал, дүгнэлтийг Эдийн засгийн байнгын хороонд хүргүүлэхийг дэмжье гэсэн санал хураая.

Зөвшөөрсөн:
 8


Татгалзсан:
            2


Бүгд:


10


80.0 хувийн саналаар дэмжигдлээ.

Байнгын хорооноос гарах санал, дүгнэлтийг Эдийн засгийн байнгын хороонд Улсын Их Хурлын гишүүн Ц.Баярсайхан танилцуулахаар тогтов.

Уг асуудлыг 14 цаг 26 минутад хэлэлцэж дуусав.

Гурав. Үндсэн хуулийн цэцийн гишүүнээс тайлбар, мэдээлэл ирүүлэх тухай албан тоотыг танилцуулах асуудал

Хуралдаанд Улсын Их Хурлын Аюулгүй байдал, гадаад бодлогын байнгын хорооны ахлах зөвлөх Ч.Сосорбарам, референт П.Туяа нар байлцав. 

Үндсэн хуулийн цэцийн гишүүнээс тайлбар, мэдээлэл ирүүлэх тухай албан тоотыг танилцуулах асуудалтай холбогдуулан Улсын Их Хурлын гишүүдээс асуулт гараагүй болно.


Уг асуудалтай холбогдуулан Улсын Их Хурлын гишүүн Л.Болд, З.Энхболд нар үг хэлэв.


Улсын Их Хурлын гишүүд Үндсэн хуулийн цэцэд тайлбар, мэдээлэл өгөх шаардлагагүй гэж үзэв.

Хуралдаан 14 цаг 32 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 


БОДЛОГЫН БАЙНГЫН 


ХОРООНЫ ДАРГА





Ц.ОЮУНБААТАР

Тэмдэглэл хөтөлсөн: 

ПРОТОКОЛЫН АЛБАНЫ

ШИНЖЭЭЧ






М.НОМИНДУЛАМ
МОНГОЛ УЛСЫН ИХ ХУРЛЫН ЭЭЛЖИТ НАМРЫН ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 2014 ОНЫ 

12 ДУГААР САРЫН 03-НЫ  ӨДӨР (ЛХАГВА ГАРАГ)-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Ц.Оюунбаатар: -Эрхэм гишүүдийн энэ өдрийн амгаланг айлтгая. Аюулгүй байдал, гадаад бодлогын байнгын хорооны хуралдаанд гишүүдийн ирц 52.6 хувьтай, 19 гишүүнээс 10 хүрэлцэн ирсэн байна. Хуралдааныг нээснийг мэдэгдье. Байнгын хорооны хуралдаанаар хэлэлцэх асуудал 6 асуудал төлөвлөгдсөн. Үүнийг танилцуулъя. 


Нэг. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төсөл


Хоёр. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Боловсролын чанарын шинэчлэл төслийн санхүүжилтийн хэлэлцээр”-ийн төсөл


Гурав. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Цахим эрүүл мэнд төслийн санхүүжилтийн хэлэлцээр”-ийн төсөл


Дөрөв. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Ухаалаг засаг төслийн санхүүжилтийн хэлэлцээр”-ийн төсөл

Тав. Зөвшөөрлийн тухай хууль, Зөвшөөрлийн жагсаалт батлах тухай болон холбогдох бусад хуулийн төслүүд /санал, дүгнэлтээ Эдийн засгийн байнгын хороонд хүргүүлнэ, анхны хэлэлцүүлэг/

Зургаа. Бусад гэсэн асуудал байна. Төсвийн байнгын болон Эдийн засгийн байнгын хорооноос зөвхөн “Тогтвортой амьжиргаа-3 төслийн санхүүжилтийн хэлэлцээр”-ийн төслийг хэлэлцсэн талаар санал, дүгнэлт ирсэн тул дэгийн хуулийн 28.4-т зааснаар уг төслийг хэлэлцүүлж, Дэлхийн банкны бусад 3 төслийг хойшлуулж байна. Хэлэлцэх асуудлын талаар өөр саналтай гишүүн байна уу? Хойшлуулъя гэдгээр бүх Байнгын хороон дээр явсан байна лээ шүү дээ. Нэрээ өгөөрэй. Энхболд гишүүнд микрофон өгөөрэй.

З.Энхболд: -Хэлэлцэх асуудалдаа оруулаад нэг нь яаралтай юм байна лээ, 12 сардаа багтаж шийдвэрээ гаргахгүй бол Швейцарийн хөгжлийн Тогтвортой амьжиргаа дээр нэмэгдэж байгаа буцалтгүй тусламж 11.4 сая нь буцах  гээд байгаа учраас тэр бол энэ сардаа багтаж гарын  үсэг зурахгүй бол болохгүй юм байна лээ. Нөгөө 3 нь хүлээж болох юм байна лээ. Хүлээж болохоос гадна шинэ Засгийн газрын зарим байгууллагуудын агентлаг цомхотголд орж байгаа. Наад 3 төслөө дахиад Засгийн газрынхаа шинэ бүтцийг тусгай шинээр төсөл өргөн бариарай гэдэг үүрэгтэйгээр буцаавал болох юм байна лээ. Тийм учраас бүгдийг нь хэлэлцэх асуудалд оруулъя гэдэг саналтай байна. Татаж авах юм уу, буцаах юм уу? 

Ц.Оюунбаатар: -Хэлэлцээгүй орж ирсэн  гэж ойлгоод байгаа шүү дээ. Байнгын хороогоор хэлэлцээгүй, ямар ч дүгнэлт, санал ирээгүй. 

З.Энхболд: -Буцаахаар тохирч байгаа юм уу?

Ц.Оюунбаатар: -Тэгэхээр бусад Байнгын хороо хэлэлцээгүй нөхцөлд бид буцаахаар санал хураагаад горимын санал  гаргаад хураагаад буцааж болно биз дээ. 

З.Энхболд: -Тэгвэл 1-ийг нь үлдээе. Тэгээд хойшлуулж байгаад Засгийн газартай ярьж байгаад.

Ц.Оюунбаатар: -Засгийн газартай одоо яриагүй учраас түрүүчийн оруулсан саналаар Дэлхийн банкны бусад 3 төслийн хойшлуулаад Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийг зөвшилцөхөөр оруулъя. 

Нэг. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төсөл /зөвшилцөх/

Ажлын хэсгийг танилцуулъя. С.Пүрэв Сангийн дэд сайд, Х.Оюунцэцэг Засгийн газрын Хэрэг эрхлэх газрын Хяналт, шалгалт, үнэлгээ, дотоод аудитын газрын дарга, Б.Нямаа Сангийн яамны Санхүүгийн бодлого, өрийн удирдлагын газрын дарга, А.Ариунаа ажлын хэсгийн гишүүн, С.Намуужин ажлын хэсгийн гишүүн, Ё.Амарбат Сангийн яамны Санхүүгийн бодлого, өрийн удирдлагын хэлтсийн даргын үүргийг түр орлон гүйцэтгэгч, Б.Ариунтуяа Сангийн яамны  Санхүүгийн бодлого, өрийн удирдлагын хэлтсийн мэргэжилтэн. 

“Тогтвортой амьжиргаа-3 төслийн санхүүжилтийн хэлэлцээр”-ийн танилцуулгыг Байгаль орчин, ногоон хөгжлийн сайдын үүрэг гүйцэтгэгч С.Оюун хийнэ.

С.Оюун: -Байнгын хорооны гишүүд ээ, 

Дэлхийн банкны гишүүн байгууллага болох Олон улсын хөгжлийн ассоциацийн хөнгөлөлттэй зээлийн хөрөнгөөр “Тогтвортой амьжиргаа-3” төслийг хэрэгжүүлэхээр тохиролцож урьдчилсан хэлэлцээ хийгээд байна. Тогтвортой амьжиргаа-3 төслийн хүрээнд Монгол Улсын хэмжээнд төслийн 1, 2 дугаар үе шатууд амжилттай  хэрэгжсэнийг та бүгд мэдэж байгаа. Энэ нэвтрүүлсэн арга механизмыг бүрэн хэвшүүлэх, Төсвийн тухай хуулийн хэрэгжилтийг орон нутагт дэмжих, орон нутгийн хэмжээнд шаардлагатай боловсон хүчний чадавх, мэдлэг, үр чадварыг дээшлүүлэхэд техникийн дэмжлэг үзүүлэх, Орон нутгийн хөгжлийн сангийн хэрэгжилтэд дүн шинжилгээ хийх, сайн гүйцэтгэлийг урамшуулан нэмэлт хөрөнгө хуваарилах замаар төслийн удирдлага, хяналт, шинжилгээ, үнэлгээ зэрэг үйл ажиллагааг 2014-2017 оны хугацаанд хэрэгжүүлэхээр төлөвлөгдсөн юм. Энэ төслийг  хэрэгжүүлэх шаардлагатай 23.5 сая америк долларыг Олон улсын хөгжлийн ассоциаци санхүүжүүлэх бөгөөд энэхүү санхүүжилтийн ихэнх хувийг орон нутгийн түвшинд хийх хөрөнгө оруулалтыг дэмжихэд зориулах юм. Энэ бол хөнгөлөлттэй зээлийн хөрөнгө байгаа. Энэ зээлийг авсан тохиолдолд Швейцарийн хөгжлийн агентлагаас 11.4 сая америк долларын техникийн тусламжийг буцалтгүй тусламж маягаар санхүүжүүлэх юм. Дэлхийн банкнаас олгож байгаа 23.5 сая америк долларын өртөг бүхий хөнгөлөлттэй зээлийн хүү жилдээ 1.25 хувь, 0.75 хувийн үйлчилгээний хураамжтай эхний 5 жил үндсэн төлбөрөөс чөлөөлөгдөнө, нийтдээ 25 жилийн хугацаанд төлж барагдуулах нөхцөлтэй юм. Гишүүд та бүгдэд энэ төслийн танилцуулга, 1, 2 дугаар төслийн хэрэгжсэн байгаа. Энэ бол 2002-2013 онд хоёр үе шаттайгаар хэрэгжсэн. Хэрэгжилтийн танилцуулгыг хүргүүлсэн байгаа. Энэ асуудлыг хэлэлцэн шийдвэрлэж өгөхийг хүсье.

Ц.Оюунбаатар: -Баярлалаа. Хэлэлцээрийн төслийг хэлэлцсэн талаар Төсвийн байнгын хорооны санал, дүгнэлтийг Д.Дэмбэрэл гишүүн танилцуулна.

Д.Дэмбэрэл: -Дэлхийн банкны Олон улсын хөгжлийн ассоциацийн хөнгөлөлттэй зээлийн талаар Төсвийн байнгын хорооноос гарсан санал, дүгнэлтийг танилцуулъя. Монгол Улсын Засгийн газраас 2014 оны 06 дугаар сарын 23-ны өдөр Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төслийг Улсын Их Хурлын Байнгын хороотой зөвшилцөхөөр өргөн мэдүүлсэн билээ.

Төсвийн байнгын хороо 2014 оны 12 дугаар сарын 02-ны өдрийн хуралдаанаараа дээрх санхүүжилтийн хэлэлцээрийн төслийг зөвшилцөх тухай асуудлыг хэлэлцлээ. Байнгын хорооны хуралдаанаар уг зээлийн хэлэлцээрийн төслийг зөвшилцөх тухай асуудлыг хэлэлцэх үед Улсын Их Хурлын гишүүн Хаянхярваа, Оюунхорол нар зээлийн хяналт, баталгаа, төсөл хэрэгжүүлэх нэгжийг Сангийн яам дээр төвлөрүүлэн хэрэгжүүлэх нь зүйтэй гэсэн санал гаргасныг дэмжсэн болно.

Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төслийг зөвшилцөхийг дэмжиж, санал, дүгнэлтийг Аюулгүй байдал, гадаад бодлогын байнгын хороонд хүргүүлэх нь зүйтэй гэж хуралдаанд оролцсон гишүүдийн олонх нь үзсэн юм.

Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төслийг зөвшилцөх талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү.

Төсвийн байнгын хороо гэсэн ийм санал, дүгнэлт гарсан байна. 


Ц.Оюунбаатар: -Дэмбэрэл гишүүнд баярлалаа, хэлэлцээрийн төслийг хэлэлцсэн талаар Эдийн засгийн байнгын хорооны санал, дүгнэлтийг танилцуулъя.


Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төслийн талаар Эдийн засгийн байнгын хорооноос гаргасан санал, дүгнэлт 2014 оны 12 дугаар сарын 03-ны өдөр.


Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төслийг Эдийн засгийн байнгын хороо 2014 оны 12 дугаар сарын 03-ны өдрийн хуралдаанаар хэлэлцээд уг гэрээний төслийг дэмжээгүй санал, дүгнэлтийг Аюулгүй байдал, гадаад бодлогын байнгын хороонд хүргүүлэх нь зүйтэй гэж хуралдаанд оролцсон гишүүдийн олонхын саналаар шийдвэрлэлээ.

Зээлийн гэрээний төслийг хэлэлцэх явцад Улсын Их Хурлын гишүүн А.Тлейхан Монгол Улсын зээл, дотоодын нийт бүтээгдэхүүний 40 хувиас хэтрэхгүй байх ёстой, зээлийн зориулалтыг тодорхой болгох, үр дүнтэй, өгөөжтэй зүйлд зарцуулах, гишүүн Ц.Баярсайхан энэ төслийн эхний 2 шатны төсөл үр дүн муутай байсан тул төслийн хөрөнгийг Сум хөгжүүлэх сангийн үйл ажиллагаатай уялдуулж зарцуулах чиглэлийг Засгийн газраас гарган сумын иргэдийн оролцоотойгоор хэрэгжүүлэх, гишүүн Ц.Нямдорж өрийн дээд хэмжээ 40  хувиас хэтэрсэн байгаа тул бид хууль зөрчихгүй байх шаардлагатай, энэ төслийг Засгийн газар эмхлэн байгуулагдсаны дараа хэлэлцэх горимын саналтай байна гэсэн саналуудыг гаргаж байсныг уламжилъя. Эдийн засгийн байнгын хорооны дарга Б.Гарамгайбаатар гэсэн байна.

Ингээд Эдийн засгийн байнгын хороо хэлэлцээрийн төслийг дэмжээгүй санал, дүгнэлт гаргасан байна. Дэгийн хуулийн 28.4-т заасны дагуу манай Байнгын хороо Төсвийн болон Эдийн засгийн байнгын хорооны санал, дүгнэлтийг нэгтгэн  хэлэлцэж ил санал хураалт явуулж эцсийн шийдвэрийг гаргаж санал, дүгнэлтээ Засгийн газарт хүргүүлэх ёстой. 

Хэлэлцээрийн төсөл, агуулгатай холбогдуулж асуулт асуух гишүүд байвал нэрээ өгнө үү? Байхгүй юу? Цолмон, Дэмбэрэл гишүүнээр асуулт тасалъя.

Ц.Цолмон: -Баярлалаа. Эдийн засгийн байнгын хороон дээр бас энэ төслийн үр ашгийн талаар яригдсан байна. Тэр талаар өмнөх хоёр шатны төслийн үр ашгийн талаар товч мэдээ өгвөл зүгээр байна. Ер нь 1, 2, 3, 4 гээд хэдэн жил цаашдаа үргэлжлэх юм бэ гэдгийг ажлын хэсгээс асуумаар байна, эсвэл 3-аар дуусах юм уу, эсвэл цаашид үргэлжлэх ёстой юм уу? Өмнөх хоёр төслийнх нь үр ашгийг хамгийн товчоор хэлбэл юу болсон бэ гэсэн ийм асуулт байна.

Ц.Оюунбаатар: -Ажлын хэсгийн өмнө талд хэлэх юм байгаа. Тогтвортой амьжиргаа төслийн 1, 2 дугаар үе шат хэрхэн хэрэгжсэн тухай танилцуулгыг бүх гишүүнд өгсөн байх ёстой. Үүний тодорхой лавлагааг аваад хүргүүлсэн байгаа шүү. Ингээд ажлын хэсгээс хэн бэ? Нэрээ хэлээрэй.


Б.Нямаа: -Сангийн яамны Санхүүгийн бодлого, өрийн удирдлагын газрын дарга. Дэлхийн банкны Тогтвортой амьжиргаа-1, 2 төслийн үр дүнгийн талаар товчхон мэдээлэл өгье. Төсөл маань хамгийн гол нь олон нийтийн оролцоо бүхий төсөв, санхүүгийн үйл ажиллагааг орон нутгийг хөгжүүлэх, хэрэгжүүлэх гэсэн ийм үндсэн чиглэлтэй хэрэгжиж явж байгаа ийм төсөл. Энэ  2 төслийн хүрээнд үндсэндээ 4 компонент дэд  хэсэг хэрэгжсэн байгаа. Хамгийн үр дүнтэй болсон гэж үзэж байгаа хэсгүүд нь Орон нутгийн хөгжлийн сангийн тогтолцоог орон нутагт туршиж  хэрэгжүүлсэн. Энэ нь үр дүнтэй болсон учраас Төсвийн тухай хуульд Орон нутгийн хөгжлийн сангийн схемийг авч хэрэгжүүлсэн байгаа. Ялангуяа орон нутгийн түвшинд иргэдийн оролцоотой төсөв хийдэг, хэлэлцүүлэг хийдэг тэр  хэсгийг маш үр дүнтэй болсон гэж үздэг. Дараагийн нэг зүйл нь бэлчээрийн менежментийг сайжруулах асуудал байгаа. Энэ бол орон нутагт нэлээн тулгамдсан асуудал. Энэ чиглэлээр чадавхыг сайжруулах, малчдын үйл ажиллагаанд тодорхой хэмжээгээр дэмжлэг үзүүлэх чиглэлээр үйл ажиллагаа  хэрэгжүүлнэ. 

3 төслийн хүрээнд хэрэгжүүлэх гэж байгаа үндсэн ажил маань энэ хоёр  хэсэг дээр төвлөрч цаашаа үргэлжлүүлнэ гэсэн байдлаар явж байгаа. Тогтвортой амьжиргаа-2  төслийн хүрээнд хэрэгжүүлсэн бичил санхүүгийн хөгжлийг дэмжих тэр хэсэг маань үр дүнтэй  хэрэгжээд Монголбанкны дэргэд бичил санхүүгийн хөгжлийг дэмжих төслийн нэгж маань ажиллаж байгаа. Банк бус санхүүгийн байгууллагуудад тодорхой зорилтот бүлэгт чиглэсэн санхүүжилтийн эх үүсвэрүүдийг дамжуулан зээлдүүлж, санхүүгийн үйлчилгээ үзүүлдэг шинэ төрлийн үйлчилгээнүүдийг гаргаж үзүүлдэг ийм байдлаар хэрэгжээд явж байгаа. Швейцарийн хөгжлийн агентлагийн хувьд орон  нутгийн иргэдийн санал санаачилгыг төсөв, төсвийн төлөвлөлт, орон нутгийн хөгжлийн үйл ажиллагаатай холбож хэрэгжүүлдэг тэр хэсгийг нь маш үр дүнтэй болсон гэж үзээд дараагийн шатан дээрээ хамтарч оролцож байгаа нь буцалтгүй тусламж хэлбэрээр оролцохоор оруулж ирсэн байгаа. 

Цаашид хэрэгжээд явахын хувьд бол нэгдүгээрт Дэлхийн банкнаас авч байгаа Монгол Улсын хөнгөлөлттэй зээлийн хэмжээ маань багасаад явж байгаа. Одоогийн орж ирж байгаа нь өнгөрсөн 3 жилийн хугацаанд амласан байсан 92 сая долларын ашиглагдаагүй байсан үлдэгдлээс санхүүжиж явна. Цаашид Монгол Улс хөнгөлөлттэй зээл авдаг биш, холимог хэлбэрийн зээл авдаг улсын статус руу орж байгаа. Тэгэхээр донор хандивлагч орнуудаас арай илүү өндөр хүүтэй санхүүгийн нөхцөлийн хувьд хүнд нөхцөлтэй ийм зээлүүд рүү орно.

Ц.Оюунбаатар: -Болсон уу? Дэмбэрэл гишүүн.

Д.Дэмбэрэл: -Хөнгөлөлттэй зээлүүд юм, 4 зээл орж ирсний Тогтвортой амьжиргаа-3 төслийг манай бүлэг дээр яриад дэмжээд явуулах нь зүйтэй юм гэсэн. Түрүүн шийдэх шиг боллоо, бусад 3 төслийн хойшлуулж байя, тэгээд Засгийн газар бүрдсэний дараа түүнийгээ татан авах юм зөвшилцөж ярилцах нь зөв гэж байгаа юм. Үүнд Төсвийн байнгын хороон дээр хэлэлцэх үед гаргасан санал байгаа юм л даа. Төслийн нэгжийг Сангийн яам дээр төвлөрүүлэн  хэрэгжүүлэх нь зүйтэй гэж байгаа юм. Засгийн газрын Хэрэг эрхлэх газар дээр байгаа юм байна лээ. Энэ саналыг ер нь цаашаа яах гэж байна, санал хураах юм уу, зүгээр саналаа тавиад явуулах юм уу? Хоёрдугаарт, би Төсвийн байнгын хороон дээр асууж байсан л даа. Энэ зээл хөнгөлөлттэй зээлүүдийг бид нар авмаар байгаа юм л даа. Гэтэл гаднаас нэлээн өндөр хүүтэй зээлүүдийг нь аваад байгаа нь буруу шүү дээ. 92 тэрбумыг нь цөмийг нь авъя гэсэн бодолтой байсан, гэхдээ нийт зээлийн өрийн хэмжээний асуудалтай уялдаад Эдийн засгийн байнгын хорооноос санал оруулж ирэхдээ бүгдийг нь хойшлуулъя гэсэн байна. Бүгд ч хойшлох биш, ер нь хөнгөлөлттэй зээлүүдээ аваад ажиллах нь зөв юм шиг байгаа юм. Тэгэхээр саяын хэлсэн зүйлийг зөвшилцөх асуудалд Байнгын хороо хэрэгжүүлэх нэгжийн асуудлыг Сангийн яаманд шилжүүлж байна гэдгээ бичээд явуулах юм уу, санал хурааж явах юм уу? Тэгэхээр үүгээр санал хураана гэхээр санал хэлсэн, манай бүлэг хурал хийгээд байгаа юм л даа. Би саналаа хэлээд тохирч байна уу? 

Ц.Оюунбаатар: -Санал хураалгахын тулд бичиж өгөх хэрэгтэй.

Д.Дэмбэрэл: -Дэмжвэл зээл дээр яриад байх юм алга болж байгаа юм. Яагаад гэвэл 1, 2 дугаар шатыг нь дүнгээ гаргаж ирүүл гэсэн ирүүлсэн байна. Хэрэв  хуралдаанд оролцож байгаа Байнгын хорооны гишүүд санал нэгтэй үүнтэй тохирч байна гэвэл санал хураагаад явахад боломжтой байна. Та нар дарахгүй бол энэ 3 чинь яах ч үгүй шүү дээ. Тэгвэл дэмжлээ гэж ойлгоод цаашаа явъя. 

Ц.Оюунбаатар: -Албан ёсны юу бичиж санал хураалт явах ёстой биз дээ. Би танаас тодруулж асуухаар зүйл байна л даа. Сангийн яаманд очих нь ямар давуу тал, ач холбогдолтой юм бэ? Үндэслэл нь.

Д.Дэмбэрэл: -Яг энэ зээлийн тухайд зөв юм байна лээ. Захиргааны асуудалтай холбогдсон хоёр төсөл яваад байгаа нь Хэрэг эрхлэх газар дээр байж болох юм гэж бодож байгаа юм. Тэгэхээр Сангийн яаманд өгөх нь зөв юм байна лээ. Ер нь тэгээд санхүү, сангийн юмнуудыг ийш тийшээ олон газар тараагаад байх нь буруу юм байна лээ шүү. Сангийн яаманд бүх юмаа яваандаа төвлөрүүлж авах нь зүйтэй юм. 

Ц.Оюунбаатар: -Ажлын хэсэг үүгээр нэмэлт тайлбар өгөх юм байна уу? Дэмжиж байна уу, ингээд асуулт тасалъя. Үг хэлэх гишүүд байвал  нэрээ өгье. Энхболд гишүүнээр тасаллаа. 

З.Энхболд: -Тогтвортой амьжиргааг зөвшилцөхийг дэмжиж байна. Дэмбэрэл гишүүний саналыг тусгаад өмнөх хоёр төслийн менежментийг Сангийн яам хийсэнтэйгээ адил хийгээд тэртээ тэргүй Сангийн яам зээлээ төлөх учраас Сангийн яам байсан нь дээр гаргаад явуулъя. Нөгөө 3-ыг Байнгын хорооны дарга Засгийн газартай яриад шинэ Засгийн газраар хэлэлцээд авахаар шийдэх юм бол дахиж Байнгын хороогоор оруулъя гэдэг саналтай байна. 

Ц.Оюунбаатар: -Дэмбэрэл гишүүн саналын томьёолол бичиж байна. Төслийг хэрэгжүүлэгч байгууллага нь Сангийн яам байна гэсэн томьёоллоор хураалгах гэж байна. Тогтвортой амьжиргаа-3 төслийн хяналт, зээлийн бодлого, төсөл  хэрэгжүүлэгч нэгжийг Сангийн яам дээр төвлөрүүлье гэсэн саналаар санал хураалт явуулъя. Санал хураалтын горимд шилжүүлээрэй. 


Дэмбэрэл гишүүн бусад саналуудаа дэмжиж байгаа юу? Нийт 10 гишүүнээс 9 нь дэмжжээ. 90 хувийн саналаар дэмжигдэж байна. 

Дараагийн санал хураалт.

Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Тогтвортой амьжиргаа-3 төслийн санхүүжилтийн хэлэлцээр”-ийн төслийг дэмжиж, Засгийн газарт гарын үсэг зурахыг зөвшөөрье гэсэн томьёоллоор санал хураалт явуулъя. Гишүүд саналаа өгнө үү?

10 гишүүнээс оролцсоноос 8 нь буюу 80 хувиар дэмжигдлээ. Энэ асуудлыг хэлэлцсэн тухай Байнгын хорооны хуралдааны тэмдэглэл болон санал, дүгнэлтийг Засгийн газарт хүргүүлнэ. 

Хоёр. Зөвшөөрлийн тухай, Зөвшөөрлийн жагсаалт батлах тухай болон холбогдох бусад хуулийн төслүүд /санал, дүгнэлтээ Эдийн засгийн байнгын хороонд хүргүүлнэ, анхны хэлэлцүүлэг/

Ажлын хэсгийг танилцуулъя. Н.Энхтуяа ажлын хэсгийн гишүүн, Ө.Жалбалсүрэн Засгийн газрын  Хэрэг эрхлэх газрын шинжээч, Д.Мэндсайхан ажлын хэсгийн гишүүн, хуульч, Ж.Нарантуяа ажлын хэсгийн гишүүн, хуульч, Ж.Оюунчимэг Монголын үндэсний худалдаа аж үйлдвэрийн танхимын Бизнес хөрөнгө оруулалтыг дэмжих газрын дарга, Н.Тэгшбаяр Цөмийн энергийн газрын дарга, З.Дамдинсүрэн Цөмийн энергийн газрын Цөмийн болон цацрагийн хяналтын газрын дарга, М.Чадраабал Цөмийн энергийн газрын Цөмийн технологийн газрын дарга, Б.Мягмаржав Цөмийн энергийн газрын Хуулийн хэлтсийн дарга.

Зөвшөөрлийн тухай, Зөвшөөрлийн жагсаалт батлах тухай хуулийн төслүүдээс гадна Байнгын хорооны эрхлэх асуудлын хүрээнд хамаарах чиглэлээс цөмийн энергийн салбарын үйл ажиллагаанд зөвшөөрөл олгож байгаа бөгөөд хуулийн төслүүдийг дагалдан Цөмийн энергийн тухай хуульд өөрчлөлт оруулах тухай хуулийн төсөл өргөн мэдүүлсэн байна. Энэ хүрээнд манай хэлэлцүүлэг явах ёстой. Хуулийн төслүүдийн талаар ажлын хэсгээс асуух асуулттай гишүүн байвал нэрээ өгье. Дэмбэрэл, Болд гишүүнээр тасаллаа. Дэмбэрэл гишүүнд микрофон өгье.

Д.Дэмбэрэл: -Зөвшөөрлийн тухай хуульд нэмэлт, өөрчлөлт оруулах хуулийг бусад Байнгын хороо нэлээн нухацтай хэлэлцэж байгаад оръё гээд хойшлуулаад байгаа юм биш үү? Тийм санал намын бүлгүүд гаргасан юм уу, үгүй юу? Би тэгж ойлгосон шүү дээ. Нэлээд асуудлууд байна гэж үзээд, Төсвийн байнгын хороо хэлэлцэх гэж байгаад хойшлууллаа гэж Байнгын хороонд байсныхаа хувьд ойлгосон. Тэнд яригдсан нь үүнийг намын бүлгүүд сайн хэлэлцэж байж оръё, сайд дарга нар солигдож байгаа үед баахан зөвшөөрөл наашаа цаашаа болох гээд байна гэж яригдаад байгаа, үүнийг манай Байнгын хороо юу гэж ойлгож байгаа вэ? 

Ц.Оюунбаатар: -Энд ажлын хэсгүүд нэмэлт тайлбар өгөх байх. Байнгын хороод Зөвшөөрлийн  хуулийг ерөнхийд нь хойшлуулъя гэсэн санал, дүгнэлт гаргасан гэж мэдээлэл өгсөн. Хоёрдугаарт, сайд томилогдсон үед энэ асуудлыг ярилцах ёстой. Манай харьяаллын асуудал гээд аваад үзэхэд хуучин 7-8 зөвшөөрөл 40 шахуу болж задарсан нэлээн олон асуудал байгаа юм байна лээ. Үүнийг сайд томилогдож хариуцах эзэнтэй болгож байж ярих шаардлагатай гэсэн ийм мэдээллийг манай ажилтнууд өгсөн байгаа. Миний хувьд ийм л мэдээлэлтэй байна. Энэ асуудалтай холбогдуулж Энхболд гишүүн үг хэлэх гэж байна уу? Энхболд гишүүнд микрофон өгье.

З.Энхболд: -Анхны хэлэлцүүлэгт гээд цаас тараасан байна шүү дээ. Нийт хуулийг нь буцаана гээгүй, зөвхөн Цөмийн энергийн тухай хуульд оруулах өөрчлөлтийг нь буцаая эсвэл хойшлуулах гэдэг ийм хоёр гарц байгаа юм байна шүү дээ. Нийт хууль хэлэлцүүлэг нь явж байсан дээр л дээ. Цөмийн энерги нь болохгүй байгаа учраас хэлэлцэхгүй гэж буцаагаад шаардлагатай бол дахиад оруулаад ирнэ биз. Чуулган буцаана. 

Ц.Оюунбаатар: -Дүгнэлтээ бид чуулганд оруулна. Болд гишүүн.

Л.Болд: -Би буцаах гэдэг саналыг дэмжээд байгаа юм л даа. Орж ирж байгаа нь дахиад 40-өөд лиценз болгоод энэ салбарыг баллах гээд байгаа юм. Нэг нь ашиглах, нөгөөдөх нь тээвэрлэх, хадгалах гээд хариуцах эзэн байхгүй, бүх оронд цөмийн лицензүүдийг төвлөрүүлэх нэг лицензийг байгаагаар нь ашиглах, тусдаа өгдөг байсныг нэг болгох чиглэл рүү яваад байгаа юм. Та нар Америк гээд олон орны хуулийг хараарай. Манайх задраад сүүлдээ хариуцах эзэнгүй байна гэдэг чинь маш эмзэг асуудал шүү дээ. Тэгэхэд үйл ажиллагаа нь 40 хуваана гэдэг чинь осолтой л доо. Хууль маань өөрөө аль болохоор лицензийн хүнд суртал, нөгөө талд нь лицензийн хариуцлагын асуудлаар ярьж байгаа юм шиг байна. Тэгсэн мөртлөө яг энэ цөмийн энерги дээр талын нэг тараагаад тавиад туучихсан. Үүнийгээ юу гэж үзэж байгаа юм бэ? Энэ тал дээр тодруулга аваад буцаах саналтай.

Ц.Оюунбаатар: -Ажлын хэсгээс хариулъя. Хэн  хариулах вэ? Засгийн газрыг төлөөлж байгаа хуулийн зөвлөх Энхтуяа, дараа нь Тэгшбаяр.

Н.Энхтуяа: -Цөмийн энергийн газраас олгож байгаа цацрагийн холбогдолтой зөвшөөрлүүдийг хуулийнхаа концепцид нийцүүлээд зөвшөөрлийг дахиж задлахгүй, өргөжүүлэхгүй, нэмж тайлбарлахгүй гэсэн концепцитой нийцүүлээд өмнө нь  нэг заалтаар олгож байсан зөвшөөрлүүдийг нь энэ л агуулгаар олгодог болгоё гэсэн агуулгын үүднээс олгож байгаа зөвшөөрөл болгоныг нэрлэж оруулж ирсэн учраас 40 болж харагдаж байгаа юм. Харин онцгой статуст оруулахаар Ерөнхий сайд дээр бүгд төвлөрсөн учраас үүн дээр эрхэлж байгаа агентлагт  нь зөвшөөрлийг олгох нь зүйтэй. Үүнийг хэлэлцүүлгийн явцад засаж янзлах нь зөв юм байна гэсэн санал дээр хуулийг өргөн барьсны дараа ажлын хэсгийн гишүүд бол холбогдох мэргэжилтэн зөвлөх, холбогдох Улсын Их Хурлын гишүүд ярьж байсан. Үүн дээр асуудал гарах байх. Ерөнхийдөө бусад холбогдох зүйл дээр хуулийг цааш нь хэлэлцээд явах, энэхүү зөвшөөрлийг хэрэглэж байгаа бизнес эрхлэгчдэд хүндрэл үүсэхгүй, тодорхой байх нь зөв юм болов уу гэсэн концепцитой байсан. 

Ц.Оюунбаатар: -Ерөнхий сайд дээр төвлөрөхөөр жинхэнэ хүнд суртал үүснэ биз дээ. Засгийн газрын хуралдаанаар  хэлэлцэх юм уу, Ерөнхий сайд дангаараа мэдээд шийдэх юм уу? Ийм асуудлууд зайлшгүй гарна шүү дээ. Тэгшбаяр үүн дээр ямар нэмж тайлбар юм байна уу?

Н.Тэгшбаяр: -Цөмийн энергийн асуудал ялангуяа цацрагтай холбогдсон асуудал чинь өөрөө цацрагийг барьж, үзэж, харж болохгүй мэргэжлийн хүмүүс хуулиараа шийдэх ёстой юм байна гэдэг дээр сүүлд ажлын хэсгийнхэн ярилцаад Цөмийн энергийн тухай хуулиар нь энэ асуудлыг шийдэх байдлаар зохицуулах нь зөв юм байна гэж ажлын хэсэг дээр ярьцгаасан. Ажлын хэсэг саналаа холбогдох шугамаар нь гаргах байх. 

Ц.Оюунбаатар: -Болсон уу Болд гишүүн. Үг хэлэх гишүүд байвал нэрээ өгье. Болд гишүүнээр тасаллаа. Болд гишүүн.

Л.Болд: -Байнгын хороон дээр буцаах гэж хэлэх үү, эсвэл Засгийн газар өөрөө татчих байлгүй дээ. Өргөн барьснаасаа хойш ажлын хэсэг дээр янз бүрийн юм яригдаад байна шүү дээ. Их Хурал дээр засах юм шиг ойлгогдоод байна. Нэлээдгүй улс төр болох шинж байгаа. Ер нь үүн дээр манай Багахангай дээр хортой хаягдал дээр тэгсэн шүү дээ, нэг компани хорыг үйлдвэрлээд, нөгөө компани нь тээвэрлээд тэгээд аваачаад хадгалчихсан. Ард иргэд нь бослого гаргаад байдаг хариуцах эзэн байхгүй. Одоо авъя гэхээр эзэн байхгүй, очиж тээвэрлэх хүн байхгүй бүгд салаад явчихсан. Цөм дээр яах вэ, энэ бол бизнесийн асуудал биш л дээ, хүнд суртлын ч асуудал биш. Энэ бол улс үндэстний аюулгүй байдлын асуудал. Энд олон компани оруулаад хүн болгон аль нэг юмыг нь хийгээд нэг нь тээвэрлээд, нэг нь  хадгалаад түмэн янзаар байдаг, экспортлоод, булшлаад, өөрчлөөд, шинэчлээд янз бүрийн юм байгаа юм. Энэ бүгд дээр болохгүй. Ерөөсөө эхнээсээ дуустал бүх циклийг хариуцдаг нэг хоёр улсын хэмжээнд үүрэг гүйцэтгэх, олон улсын хэмжээнд Монгол Улсад ажил хийгдэх юм бол үүнийгээ Засгийн газар байна уу, Ерөнхий сайд нь байна уу, түүн дээр гэрээгээ байгуулаад нэг лицензээ олгоод эхнээс нь дуустал бүх юмыг хариуцдаг байх хэрэгтэй. Тэр чиглэл рүү явах нь зүйтэй Монгол Улсын хувьд тэгэх нь зөв. Энэ бол хэн нэгэн үйлдвэрлээд, хэн нэгэн борлуулаад, хэн нэгэн барьж гүйх асуудал байж болохгүй. 

Аюулгүй байдлын байнгын хороо үүн дээр Засгийн газарт маш тодорхой чиглэл өгөөд хуулийг буцаагаад дахиж сайн боловсруулаад ороод ир. Олон үе шатанд ажлын хэсэг одоо бид нар ийм юм бодож байгаа, сүүлд бодоод байсан чинь тэгэх нь зөв байж гэдэг ийм асуудлыг чухамдаа энэ цөмийн аюулгүй байдал дээр ярьж ерөөсөө таарахгүй. Засгийн газар дээр яриад шинэ сайд нь одоо Цөмийн энергийн газар чинь цаашдаа байх, байхгүй нь тодорхойгүй байгаа. Яаманд харьяалагдах юм бол угаасаа Ерөнхий сайдын мэдлийн асуудал биш болно. Энэ чинь бүр ноцтой асуудал үүсэх байхгүй юу. Энэ бүтэц, зохион байгуулалтаа хийсний дараа үүнийгээ маш тодорхой, ойлгомжтой олон улсын мөрдөгдөж байгаа стандарт бодлогод нийцсэн, хэний ч өмнө хариуцлагатай, ойлгомжтой ил тод байх талаас нь асуудлаа боловсруулж орж ирэх нь зүйтэй гэсэн ийм саналтай байгаа юм. 

Ц.Оюунбаатар: -Асуулт асууж, үг хэллээ. Тэгэхээр өнөөгийн нөхцөл байдлаас харахад энэ асуудлыг хэлэлцье гэдгээр Улсын Их Хуралд оруулах боломж байхгүй байна. Ялангуяа ажлын хэсэг нь зарчмын том өөрчлөлтийн асуудлыг ярилаа шүү дээ. Хуулиар өргөн барьж орж ирсэн нь бол Ерөнхий сайдад хариуцуулъя гэснээ одоо агентлагийн хүрээнд хариуцуулъя гэсэн саналыг өгч байна. Тэгэхээр одоо Цөмийн энергийн тухай хуульд өөрчлөлт оруулах тухай хуулийн төсөл боловсруулалтын шаардлага хангаагүй байна гэж үзэж  хууль санаачлагчид буцаахаар санал хураалгах нь зарчмын хувьд зөв юм шиг харагдаж байна. Тэгээд Улсын Их Хурлын чуулганаар хэлэлцүүлнэ. Зөвшөөрлийн жагсаалт ч гэсэн үүнд хамаарагдана шүү дээ. Энэ томьёоллоор санал хураавал болж байна уу гишүүдээ? Буцаах саналаа Эдийн засгийн байнгын хороонд хүргүүлэхээр санал хураая. Манайх орж ирэхдээ горимоороо Эдийн засгийн байнгын хороонд гэсэн байна лээ. Санал хураалт явагдсан шүү.

Тэнцчихлээ. Хамгийн гол нь байхгүй гишүүд маань, тэгвэл үүнийг цуцлаад дахиж санал хураая. Хуулийн төслийг Засгийн газарт буцаахыг дэмжье гэсэн саналыг Эдийн засгийн байнгын хороонд хүргүүлэх саналын томьёолол гаргаж байна. Санал хураалтын горимд шилжүүлээрэй. 

10 гишүүн оролцсоноос 8 гишүүн дэмжиж 80 хувьтайгаар санал дэмжигдлээ. Ингээд Эдийн засгийн байнгын хороонд санал, дүгнэлтийн томьёоллыг бэлтгэж хүргүүлье. Байнгын хорооны саналыг Эдийн засгийн байнгын хороонд Баярсайхан гишүүн танилцуулна. 

Бусад асуудлын хүрээнд ганц асуудал байна.

Гурав. Үндсэн хуулийн цэцийн гишүүнээс тайлбар, мэдээлэл ирүүлэх тухай  албан тоотыг танилцуулах асуудал

Мэдээллийн шинж чанартай юм. Тайлбар мэдээлэл ирүүлэх тухай Үндсэн хуулийн цэцийн гишүүний албан тоот ирсэн. Үндсэн хуулийн цэц тайлбар, мэдээлэл авахаар албан тоот ирүүлсэн байгаа юм. Олон улсын худалдаа, хөрөнгө оруулалтын асуудлаар ил тод байдлыг хангах тухай Монгол Улс, Америкийн Нэгдсэн Улс  хоорондын хэлэлцээрийг соёрхон батлах тухай хуулийн төсөл өргөн мэдүүлэхээр шийдвэрлэсэн нь Үндсэн хууль зөрчсөн, мөн Засгийн газар тус хэлэлцээрийг байгуулахтай холбогдох хууль болон Үндсэн хуулийг зөрчсөн эсэхийг нь тогтоолгож, дүгнэлт гаргуулах тухай нэр бүхий иргэнээс Үндсэн хуулийн цэцэд мэдээлэл ирүүлснийг урьдчилан шалгаж байгаа тул Улсын Их Хурлаас тайлбар, Байнгын хорооны хуралдааны тэмдэглэл, нотлох баримт гарган ирүүлэхийг мэдэгдсэн албан тоот ирүүлсэн. 

Энэ асуудлаар Үндсэн хуулийн цэц Үндсэн хуулийг зөрчсөн эсэх тухай маргаан одоогоор үүсээгүй байгаа юм. Хоёрдугаарт, Монгол Улсын Үндсэн хуулийн цэцийн тухай, Үндсэн хуулийн цэцэд маргаан хянан шийдвэрлэх тухай хууль, Улсын Их Хурлын бусад шийдвэр Үндсэн хуульд нийцэж байгаа эсэхэд маргаан үүсгэнэ гэж заасан. Маргаан хянан шийдвэрлэх ажиллагаа үүсгэх, шалгах байгаа тохиолдолд тайлбар гаргуулах ажиллагаа хийхээр хуульчлагдсан байгаа. 


Гуравдугаарт, дээрх соёрхон батлах тухай хуулийн төслийн хэлэлцүүлгийг Улсын Их Хурлын чуулганы нэгдсэн хуралдаанаар одоогоор хийгээгүй. Энэ хууль хэлэлцэгдэж дуусаагүй байгаа гэсэн үг. Улсын Их Хурлаас  ийм хууль баталж гаргаагүй байна. Энэ бол нэлээн өвөрмөц практик юм. Байнгын хороо, чуулганы хуралдаанаар хэлэлцүүлэг хийсэн тухай тэмдэглэл албан тоотоор дэмжсэн хуулийн төсөлд тэмдэглэлийг хүргүүлэх эсэх асуудал нь хууль зүйн хувьд ярилцах, гишүүдийн саналыг авах ийм шаардлагатай байгаа юм. Энэ талаар гишүүдээс албан ёсоор саналыг нь аваад гишүүдийн саналыг үндэслээд шаардлагагүй гэдгээр санал, гэхдээ саналыг сонсъё. Үүгээр асуулт тавих, үг хэлэх гишүүд байвал  нэрээ өгье. Болд, Энхболд гишүүнээр тасаллаа. 

Л.Болд: -Энэ асуудлаар миний санал юу байна вэ гэхээр миний санаж байгаагаар Их Хурал дээр бүх хэлэлцүүлгийг нь хийгээд санал хураалт дээрээ тулаад зогсчихсон юм. Тэгэхээр Байнгын хорооноос Их Хуралд энэ асуудлаа ойрын чуулганаар саналаа хураагаад хэрвээ санал хураагаад дэмжигдэхгүй бол угаасаа энэ асуудал байхгүй болж байгаа юм. Харин дэмжигдсэн нөхцөлд энэ тал дээр тайлбараа бэлдээд цаашаа явах ёстой байх. Тийм учраас Байнгын хорооноос чуулганы хуралдаанаар энэ асуудлаараа яаралтай саналаа хураалгаж өгөөч гэж Байнгын хорооны дарга даргын Зөвлөлийн хурал дээр танилцуулаач гэсэн ийм зөвлөмжийг Байнгын хорооноос өгмөөр байна.  

Ц.Оюунбаатар: -Энхболд гишүүн.

З.Энхболд: -Цэцийн асуудал биш учраас тайлбар өгөх ямар ч шаардлага байхгүй. Сүүлийн 24 жил батлагдсан бүх гадаад хэлэлцээрийг хүчингүй гэж хэлэх гэж байна шүү дээ. Энэ бол хуулийнхаа дагуу явж байсан. Зөвхөн энэ биш, зөвшилцөх бол Байнгын хороогоор соёрхон батлах нь Их Хурлаар явдаг байсан. Энэ хуулийг хүчингүй гэх юм бол сүүлийн 20 жил баталсан бүх гадаад хэлэлцээрийг хүчингүй болгох болоод байгаа юм. Тэгэхээр энэ хууль өөрөө Үндсэн хууль зөрчиж байна гэж бодож байгаа бол энэ хуулийг батлагдсанаас хойших гэрээн дээр үйлчлэх ёстой, буцаж үйлчлэх ёсгүй учраас тайлбар өгөх шаардлагагүй. 

Ц.Оюунбаатар: -Та бүхний санал нийлж байна л даа. Ер нь хуулийг  хэлэлцэх явцад Байнгын хороогоор хэлэлцсэн асуудлыг зөвшилцөл, чиглэл өгөх нь буруу гэсэн утгаар хянах маргаан үүсгэж байгаа юм байна лээ. Тэгэхээр энэ бол хууль гараагүй, гэрээ хэлэлцээр соёрхон батлагдаагүй байгаа учраас Үндсэн хуулийг хэлэлцэх эрх хэмжээний асуудал биш учраас бид ямар нэгэн тайлбар, тодорхойлолт өгөх эсвэл хэлэлцүүлгийн явцын материалыг өгөх боломжгүй гэсэн ийм бичгийг бид Үндсэн хуулийн цэцэд өгнө гэсэн үг, тэгж ойлголцоод үүгээр санал хураалгах шаардлагагүй байх. Би албан бичиг явуулахдаа заавал Байнгын хорооны гишүүдтэйгээ зөвлөлдөх ёстой учраас ингээд даргадаа үүрэг өгөх хэцүү шүү дээ, тэгнэ үү гэдэг хүсэлт тавихаас биш. Хуралдаанд идэвхтэй оролцсонд баярлалаа. Хуралдаан дууслаа. 

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ                                                   М.НОМИНДУЛАМ

